
A Jachen Curdin Arquint per ils 70

Las Annalas da quest onn én deditgadas a dr. Jachen Curdin
Arquint e vulan esser ina modesta undrientscha per sia lavur a favur
da la Societad Retorumantscha, ma er da linguatg e cultura ruman-
tscha en general. Il giubilar & sta activ per la Societad en differentas
funcziuns. Gia sco giuven romanist ha el fatg part da la squadra da
redacziun dal DRG, pli tard & el std commember da la suprastanza ed
ha redigi durant diesch onns las Annalas. Enfin quest onn & el sta
president da la SRR, usché ch’il tom che cumpara per ses anniversari
radund astga era valair sco in regal d’engraziament a la fin da la perio-
da d’uffizi.

I legra la suprastanza e la redacziun che las Annalas cuntegnan er
insatge da quel spectrum da contribuziuns che sa cuarclan cun ses in-
teress e ses champs d’activitad scientifica e pratica: dumondas lingui-
sticas e cunzunt er aspects didactics. Il fatg che las differentas lavurs
da commentari per ils meds d’instrucziun per la scola elementara ru-
mantscha che vegnan da sia plima audan tar ils texts ils pli fundamen-
tals ed extendids ch’existan per rumantsch e per la scola rumantscha,
cumprova ina relaziun gartegiada tranter interess scientific ed orien-
taziun pragmatica. Dentant & er il sguard sur ils cunfins ora in ele-
ment che caracterisescha la persuna da I'undra, in aspect che vegn era
resguarda en las Annalas 112.

La Societad Retorumantscha admetta ils pli sincers auguris e giavi-
scha al president d’onur tut il bun per I’avegnir.

Cristian Collenberg, president SRR

Roman Caviezel ed Esther Krittli
redacziun da las Annalas

